
. 1 децембер
д з е н ь  н а р о д н е й  ш л є б о д и  и с о є д и н є н я

Як и каждого року за Ш роки од ошлє- 
бодзеня епод цудзого Йатеріялного и морал- 
ного рабства так и того року 1 децембер 
дзель шлєбоди и соєдинєня преславели зме 
з велькима торжествами и воодушевлєньом.

Осемнасти раз велька и моцна Югосла­
вія а зос ню и ми Русини, бо зме єй дзеци, 
слави зос найвекшу гордоецу дзень свойого 
повстанка. Велька то и торжествени дзень 
1 децембер не лєм за Сербох, Горватох и 
Словенцох, но и за нас, бо на тот дзень 
пред 18 роками и нашому русскому народу 
зашвицело слунко шлєбоди, слунко радосци 
и живота. На нєшкайши дзень пред 18 роками 
зламани бул наш виковни непріятель зошиц- 
ким и його моц над нами, його ланци и 

■ окови на нашо руки нїгда вецей не буду по- 
ставени.

Вельке и силне нашо отечество Югосла­
вія после 18 рокох свойого живота успело 
ше зошицким консолидовац. Ми маме свойо 
домашні' бриги, о котрих ше вецейраз єдни 
з другим а нє злагодзиме, але кед є у питаню 
Югославія у односу гу другим державом, вец 
нєт сомнїнія же шицки Югославяне так и 
ми Русини зложни у тим. Же наше миле 
отечество Югославію, котре нам нашо предки 
зос потоками креви и брегами коецох ство- 
рели, чувац будземе до остатней капки креви.

За нас Русинох 1 децембер то є ства- 
ранє нашого отечества Югославіи ма окремне 
значене. Попатриме до прешлосци нашого

народа под цудзим, мадярским рабством и 
упоредзме кулгурни и газдовски жквот на­
шого народа пред войну и тераз и ми уви- 
дзиме лєм гигантски крочаї у напредованю 
нашого народа як у културним так и газдов- 
ским напряму.

Док зме пред войну нє мали скоро анї 
свойо школи а зошицким зме нє мали анї 
єдну свою просвитну установу, дотля по 
войни ми скоро вшадзи, дзе єст Русинох, 
маме свойо школи, маме два свойо просвитни 
установи, видаваме два свойо тижньови но­
винки, 2 рочни календари, нашо валали полни 
зос интелигенцію, ми маме своих адвокатох, 
професорох, дохторох, учительох и тд. Та 
чи то не знак, же и наш народ жиє у шлє­
боди, котру нам нашо браца Югославянє 
дали у нашим милим славянским отечестве 
Югославіи. Кому за шицки тоти доброчинства 
за наш народ треба дзековац? Нашому оте- 
честву Югославіи. '

Зато так торжествено кажди Русин у 
Югославіи преславел, кед нє з видлївима 
знаками а воно голєм у своїм русским шерцу 
1 децембер як дзень народного ошлєбодзеня.

Нє забудзме на исторически слова баш- 
того, котри створел Югославію, котри нам 
дакле и дал тоту шлебоду, покойного нашого 
Краля Александра: „Чувайце Югославію!"

Чувайме Югославію, бо док вона постої 
дотля постої и наша шлєбода!

Приготовляйце ше на валалски 
виберанки!

На нєдзелю б децембра того року отри­
маю ше общински виберанки у Дунайскей Бан. 
Нашо селяне часто, барз часто поносую ше 
на валалского старосту (бирова). Поносую 
ше же ше староста не добре обходзи з на­
родом, не добре газдує з валалским маєтком 
итд. Хто тому виновати и хто може помочи? 
Виновати сами жителє валалу, котри себе 
такого старосту (бирова) виберу. А  помочи 
тому после виберанкох уж ніхто не може. 
Но можно спречиц таки непріятносци. То 
нє длужно длуго обяшньовац, як то мож 
спречиц. Кажди зна пословицу: Як себе пос- 
целїш, так будзеш спац. Якого себе бирова 
вибереце, такого будзеце мац!

Заго звертаме увагу нашим Русином, 
особено же у Коцуре, най добре меркую, 
кого себе за валалского старосту виберу б 
децембра. Коиурец

ЦО НАША ДЛУЖНОСЦ
Наша є длужносц да указуєме на недо­

статки и хиби, хтори у исторіи Славянох 
були вина вельких их нещесцох, да би ше 
тоти хиби виправели и Славяне зачували од 
опасносцох хтори им грожа. А  Славяном 
грожа нєшка вельо опасносци. Кед ше Сла­
вяне нє буду дорозумйовац, кед нє буду жиц 
у злоги и любови да ше можу взаємним си­
лами супроставиц вонкашньим нєпріятельом, 
вец вельку часц од ньих знова чекаю чешки 
часи цудзого рабства. Прето є наша свята 
длужносц да на каждим крочаю проповедаме 
потребу славянского братства, любови и злоги. 
Нєдорозуменя медзи Славянами, можебуц и 
за длуго будзе, влє вони муша остац лем 
нєдорозуменя хтори треба росправиц и пра- 
вилно ришиц. Ніяк тоти нєдорозуменя нє 
шму доводзиц до медзисобней мержньи. Пре 
то мушиме осудзиц шицких хтори медзи 
нами йду виползовац подобни нєдорозуменя 
за стваранє медзисобней мержньи и до фа- 
натизованя истей.

Наша длужносц да ше зос шицку силу 
залагаме за славянску злогу, да ше трудзиме 
да ше нєдорозуменя одстраня, да шириме и 
нашу славянску свидомосц и да указуєме 
на шицки опасносци хтори Славянству брожа.

Гу другим народносцом нашо тримане 
исто церпезльиве и братске на кельо вони 
нє грожа нашим русским, югославянским и 
опщеславянским интересом.

Кед указуєме на опасносци хтори грожа 
Славянству и русскосци од ненаситного япон-

ского завойованя и подбераня под свою власц 
наших русских жемох и людзох або кед ука­
зуєме на так исто вельку опасносц по Сла- 
вянстяо и русскосц од гладней жажди пан- 
германох за овладаньом над цалим шветом 
и за його випользованє за германох, теди ми 
нє шириме мержню на ньих як на народ.

Док исти робя свою роботу у своим 
обисце ми их поштуєме и поштовац будземе 
на кельо заслужа як людзе. Але кед ше 
руша процив наших интересох ми ше мушиме 
бориц нє процив ньих як таких, але процив 
их роботи, хтора грожа нашому опстанку и 
шлебодному розвитку. Прето браца Русини 
любме свою русскосц, югославянство и сла- 
вянство, дзвигайме нашу националну свидо­
мосц и поштуйме ю, бо лем так будземе 
способни за самостойни живот, будземе ще- 
шльиви и моцни та нас и други буду пошто­
вац. Нєдайме ше спреведац и заводзиц ньи 
од кого. Одруцме од себе сепаратистички 
фанатизам (зашальоване) хтори нашо вишко- 
ловани фанатики медзи нас руцаю и зложно 
ширме медзи собу нашо национални чувства 
у описаним напряму, бо нам ту лєжи спас 
як од чарного так и од червеного интерна- 
ціоналу а так исто и од пангерманскоРо и 
японского имперіялизма., Др, Й. Шарик

Н О В О с т З
П о сл а зш к  К р а ф т  цо за ньго робя 

украински попове ишол на авту в ноци зос 
загашенима лампами (цо нїяк нє шлєбодно) 
та набегнул на коч. Друк вдерел до скла и 
розбил го, а так и друк ше зломал. Зос ко- 
чом управяла Мелана Томаш. Так барз ше 
вдерел ауто до коча, же жена випадла з коча 
и замлєла. И тот богати пан Крафт велико­
душно дал жени 50 дин. —  за друк. А  болї 
цо прецерпела ?

Питайме ше, чом полиція нє кажнела 
того пана. Чи за ньго не постоя закони?

У  Кулвг бул пан министер польопри 
вреди Св. Станкович. Коцурски поп Буила и 
його присталици пошли на збор а нікому ніч | 
не гуторели, але и „Заряше" пошли за німа 
але сами. Поп своїх предведол и пред мини- ■ 
стра, розуми ше же поп Макса бул облєчени 
як даяки пензионер без реверенди, зос твар- • 
дим галєром и машлю. Там ше нашли з 
попом Тимком хтори тиж охабел дома реве^_ 
ренду и розуми ше з тим Крафтом бешедо- 
вали и робели на тим да Заряшом суд не 1 
утверпзи листу. Але Заряше пошли и пред 
пана Министра и росповедли му же о чим 
попове з Крафтом робя и яке насилство робя.

Пан Министер гварел Крафту: „Тако се с 
народом не сме радити". Пан Министер обе- 
цал же ше наша листа потвердзи и потвер- 
дзели ю пондзелок. Попове думали же и ту 
вони буду диктатуру водзиц як и у церков­
ним одбору, алє остане им фига с капусту. 
Єден попов помочник дава гоблїк за капусту 
резац лем тому хто обеца гласац на того, 
хтори гварел же кед будзе вон биров, та си- 
ротиня будзе дикицу єсц!Такого бирова по­
пове вибрали. А  ти сиротиньо гласай!

На дзень 1 децембра отслужел о. Ви- 
славски службу и благодаренє на хторим при- 
суствовали Серби, Немци и Мадяре. Народ 
сложно ше указал и нащивел церкву. Важно 
напомнуц же на чолє поворки медзи другима 
йшла и наша русска застава и була у шиц- 
ких церквох (и у уніятскей).

Ш вет ш е  д зєя ьи . Як престала поли- 
тика розоружаня настала политика оружаня. 
Нєшка ше єдни оружаю да браня мир и 
свойо граньица а други да заберу цудзи 
краіи през хторих гваря вони не можу жиц. 
Миролюбиви держави як увидзели же зос 
розоружаньом посцигню лем свою слабосц 
бо ше други того нє тримаю нєшка ше за- 
лагаю процив дзелєня швета на табори, Так 
Англія, Франція, Соединети скверно америч- 
ки держави и други боря ше процив того да 
ше швет дзельи на два процивни фронти, 
^лє и тото випатра же будзе мац исту вред- 
носц як и борба за розоружаньом, бо ше 
Нємецка зос шицку силу трудзи да тераз 
кед розбила розоружане розбиє и тоту мир- 
ноту швета. Нємецка пре то склопела зос 
Италію пріятельство а зос Японію союз 
процив большевизму. Гоч кельо Нємци твердза 
же то нє союз процив Русій то им ньихто 
не вери. Так воскресаваю поново предвой- 
нови союзи. Зос едней страни Нємецка, Япо­
нія и Италія гу хторим лепи Аустрія и Ма- 
дярска а зос другей страни скоро цали швет. 
Нове пріятельство нємцох лем наганя Русію, 
Францію, Англію и Америку да ше и вони 
збльижа бо им шицким грожи тот нови нє- 
мецко-японско-таліянски фронт. Гоч як у 
Лондону твердза же су процивни правеню 
нових фронтах ипак и вони вше яснєйше 
ивидзую же ше процив фашистичкого фронту 
хтори гладни колонійох и цудзих жемох а 
хтори насилно зос оружійом забера єден 
Абисінію (Италія), други Китайску (Японія); 
муши стануц вочи лем зос оружійом у ру- 
кох. Пре то ше уж у Англіи наглашує же 
пришол шор уж и на демократски держави 
да и вони поведза свойо слово бо досц було 
фашистичких насилствох. Так Нємци зос 
своім фронтом примуша и демократски дер­
жави да направя процив фронт до хторого

муша вжац и большевикох. Зос тим Нємци 
большевиком лем услугу зробели.

У  Ш паніи процив од народа вибраней 
влади станули даскельо людзе (генерали) и 
направели буну, да би вони пришли на власц, 
виграбали ше на хрибет народу хтори их 
будзе мушиц слухац як раб. То фашизам, то 
фашистички способ прибераня власци з ору- 
жіем, то револуція у Шпаніи. На подобни спо­
соб дошли фашисти на власц и у других фа­
шистичких жемох, и праве же ше там народ 
нє бранєл так моцно од насилства своїх па- 
нох як то у Шпаніи и револуціи нє були 
таки кирвави.

Тот попрейг назлуж нє законити спо­
соб забераня власци до рук, постал законити. 
Же то так то твердзи заш Италія и Нємецка 
бо побунєникох у Шпаніи признала за зако- 
ниту власц. То су апсурди (нємогучносци) 
розума и мозга и идейох у двацецтим вику. 
Албанія так исто пошла шльидом двох фа­
шистичких державох па и вона признала трецу 
хтора лєм сце постац.

У  ІП п а н ш  и тераз трає страшна война 
хтора постава вше кирвавша на кельо ше 
вецей пользую модерни оружія. Побуненици 
уж тижнями нападаю на город Мадрид алє 
ше владине войско нє да лєхко и борби по­
стаю страшно кирвави. Нємци ше вельо ан- 
гажовали у Шпаніи и випатра же им уж те­
раз Шпанія осладзела як будуща колонія 
хтора ма шицки богатства цо Нємцом треба 
и их индустріи. Так ше виноша гласи же би 
Нємци сцели и насельовац Шпанію зос своим 
народом. То би им пришло лепше як Украйна 
бо би мали и мореуз Гибралтар под своим 
дзелами и зос тим би и Францій и Аигліи а 
и шицким другим народом могли ту зопрец 
тарговину. А  вони на то способни да и таке 
нєд-Ьло поробя. Прето ше Нємецка вше бар- 
жей залага за побунєникох у Шпаніи хтори 
през их помоци навирно препадню. Зос Нє- 
мецкей тисячи воякох йду до Шпаніи а ге­
нерал Франк глєда од Нємецкей да му пошле 
З дивизіи на помоц. Процив такого одвишного 
мишаня Нємцох до Шпаніи буня ше уж и 
Таліяне бо и им нє смакує така велька моц 
Нємецкей. Англія би зос Нємецким утвердзе- 
ньом у Шпаніи найвецей страцела и гоч як 
ше нє сце мишац до шпанскей войни умиша 
ше накеди ше и Нємецка явно умиша. Так 
видзиме же ше пре мишанє Нємецкей до Шпа­
ніи замишали вельи други интереси пре хтори 
война у Шпаніи вецей нє шпанска алє европ- 
ска лєм же ше одбува у Шпаніи. И на страни 
воякох влади и на страни побунєникох ест 
вельих цудзих, шицких народносцох а оружіе 
и авіони скоро шицки цудзи, нє шпански. Пре 
барз замишани интереси шицких силох у

Шпаніи, огень отамац лехко ше годзен роз- 
шириц на дали швет, як 1918 року цо ше 
шпанска хорота розширела.

Прешлого тижня мадярски регент 
Хорти, министер претсидатель Дараньи и ми- 
нистер заграничя Каня були у Риму дзе их 
Таліяне торжествено пріяли. Торжества були 
вельки и пріятелство медзи Мадярами и Та- 
ліянами барз ше воздвиговало але шицко 
остало на торжеству. Регент Хорти зоз сво- 
им министрами кед ше врацал зос Риму на- 
щивел Аустрію дзе ше заш братимели зос 
Бейчом.

Румунски министер заграничя пан 
Антонеску бул прешлого тижня у Польскей 
дзе ше кус ослабете румунско-польске прія- 
тельство поново розвило. Наостатку нєш- 
кайша Польска увидзела же єй найвекши 
нєпріятель Нємецка и заш погледала стари 
пріятельства зос Францію и Малу Антанту.

Так на пригоду 1 децембра як дня ош- 
лєбодзеня Югославіи и Румуніи польски но­
вини полни хвали за нас и Румунох и на- 
глашую стари пріятельства.

Индустрійске вишлєбодзенє нагпей 
жеми од цудзого рабства наставя ше. Тераз 
держава откупела фабрику паперу у Дрвару 
(Босна) и дума подзвигнуц цали шор фабри- 
кох цо буду правиц рижни виробки зос древа 
(бо и папер ше роби зос древа) хтори ми 
нєшка увожиме зос цудзини. Так ше ма там 
подзвигнуц и фабрика хтора зос древа прави 
гадваб.

ПОДКАРПАТСКАЯ РУСЬ
Новинка „Наш путь", котра виходзи 

у Ужгородзе як орган русскей автономней 
народней партій на Подкарпатью под насло- 
віем: „Государственньїй праздник'ь Югосла- 
віи“ пише о 1 депембру як дню югославян- 
ского ошлєбодзеня и уединеня з полно лю- 
бови. На краю статьи „Напгь путь" пише: 
„Югославянски народг и его государственное 
устройство ст> точки зр'Ьнія нашей, запад- 
н и хг славянт., єсть ручательство истинной 
славянской любви и взаимнаго уваженія, бла- 
годаря которьімь другг не измЬнить другу. 
А зто является неопходимим'Ь во время по- 
дцмающейся грозьі, направленной противт, 
наст», Славян'ь.

По поводу радостнаго праздника шлемг 
братскому народу, об'ьединенной Югославіи, 
свои братскіе пожеланія сть прив-Ьтом'ь о тг 
всего карпаторусскаго народа."

Дзекуєме Вам браца нашо з Горнїци на 
цеплим, братским желаню и обецаме Вам, 
особено тераз, кед шицким Славяном грожа 
тельо опасносци, же „другг не изм^нитт. 
яругу"!

Вединьцеше ви Словени!

Як ши Боже Ти то створел 
Тот прекрасни били швет?!
Як ше шицко на нїм меня 
Нїч вичного на нїм нєт!

Як то шицко шором идзе 
И шицко ма свойо време:
Шицко старе цо остало 
Зос новим є погажене.

И народи цо уж були 
Их уж нєшка нїгдзе нєт;
Их култура им уж спрега 
Як вєшенї ружов квет.

Еден народ кед препада 
И култура його гине;
З розвалїнох их култури 
Други народ свою виє.

Так то на тим билим швеце 
Едно з другим ше лєм биє,
И на шицко шор то придзе 
Силу свою да розвие.

Так ше шицко горе дзвига 
У  тим красним божим дворе 
Алє тераз так уж думам 
Не Славянє су на шоре.

Славянє су пупче биле у
И уж лїсток розвивує 
Нє одлуга з цалим шветом,
Так я думау, запанує.

Так модлїме Тебе Боже 
Будз Ти знами водне, вноци,
Да поможеш нам Славяном 
Соєдинїц нашо моци.

Кед ше, браца, ми Славянє 
Шицки вєднак зєдинїме,
Цигурни сом же нікого 
На швеце ше нє боїме.

И  каждому так поведзце 
Хто год ше вам лєм запита.
Не славянска уж култура 
Цалим шветом ма да квита.

Не так будзе мам я вери 
Та чувствуєм в шерцу своїм 
Не Славянє запаную 
При тим слове твьрдо стоїм.

Зєдиньце ше ви Славянє 
Бо сце шицки єдно племе:
Зєдинєни, мили браца,
Легко врагм ми затреме!

Янко Хромиш

БИБЛІОГРАФІЯ
Руски Календар, — Ц'Ьна динара 10-— Издатель 
Руске Народне Просвитне Друштво. — Стр. 168.

Украинствующая организація, именуя 
себя „Руске Просвитне Друштво", уже ви­
пустила календарь на 1937 годь. Впечатлініе 
такое, что календарь издала не культурная 
организація, но какое-то религійное, церков- 
ное общество. Вь той отрасли отличается 
статьа Д. Биндаса „Настя Волошин11, кото- 
рьій нашему народу представляєте, сказочную 
героиню нинішняго времени; висматриваеть 
тань, какь будто наш народь и вь настоя- 
щее время, нужно морочить и заліплять 
очи ружанцовой культурой и литературой.

Вь научнихь статьяхь Д-рь Габорь 
Костельникь, Биндась стараются доказать, 
что югославянскіе Русини ато украунци, 
мотивируя сі. не логической фразой „руско- 
украинскій народі.". Оказьівается, что и Ко­
стельникь и Биндас'ь боятся сейчась назвать 
бачваицевь украинцами и ради лучшей дена- 
ціонализаціи и дегенерація нашь народь на­
зивають руско-украинскимь.

Замічательной статьей и хорошо раз- 
работанной является „Наша народна писня", 
оть Он. Тимко. Все же вь ста ть і дишить 
ненависть кь русскимь великанамь и вообще 
русскому народу, ибо употребляеть терминь 
„Москалє", такь, какь будто в с і русскіе на­
зивались „Москалє". (Москалями назнваются 
жители Москви).

Микола Ердели, посвящаеть обширную 
статью о Петлюри. Зтой статаей доказано, 
что бачванскіе прихильники украинства по- 
клоники Петлюровскихь движеній. Оказива- 
ется, что вождямь грязнаго украинскаго се- 
паратизма, близшими являются Петлюри, 
Мазепи, Вншивание Василіи и другіе гайда­
маки, ч ім ь  свои Духновичи, Павловичи и 
Силваи, столько много настрадавшіе одь ди- 
каго тиранства мадьярь.

Вь литературномь отділеніи, сь особен- 
нимь вниманіемь слідуеть отнестись кь сти- 
хамь Костельника, Фейси и Саломона. Стихи 
Горнякь Евгена и Тимка Евгена слабовати, 
нуждаются вь большой обработкЬ. Изь прози 
отличается розсказь М. Ковача — Мудри Яни. 
Должень сказать, что содержаніе в іе ть  про- 
пагандой украинизма и притягательствомь 
народа кь поповскому рабству. Я не противь 
священства, но пусть создаеть здоровую и 
сознательную литературу вь рамкахь куль- 
турной организаціи, но не поповскія ска- 
зочки.

Календарь им іль  би большое значенье, 
если би биль проредактировань цивильними

людьми, а не духовенством!, пропитаннимь 
религіознимь фанатизмомь.

Культурная организація, если ее воз- 
можно назвать культурной, пусть занимается 
культурной работой, а не легендами'виду­
маний.ми украинствующимь уніятскимь ду- 
ховенствомь.

На 131 стороні „Календаря" Онуфрій 
Тимко подь названіемь „Наші. трозубь“ за- 
щищаегь „Трезубь" оть нападеній „Русской 
Правди". Оказьівается по стаь і автора, что 
ми моль не знаемь, что ато знань св. Вла- 
диміра и вь доказь приводить намь деньги 
изь т іх ь  времень. М и  не ребята чтоби наст, 
учить исторіи, кь тому еще оть украинст- 
вующаго попа. М и  только знаемь то, что 
украинци осквернили знань св. князя Вла- 
диміра и подь т ім ь  знакомь давали подг.и- 
сивать карточки, вь знань вірности покой- 
ному премьерь-министру. Гембешеви.

Попь Тимко напрасно будеть перекру- 
чивать, что ми говорили, что „трезубь" 
гербь министра Гембеша. Не думайте что ми 
д іти  сь цуцликами вь устахь, и не знаемь 
своей исторіи. Знаемь ми ее лучше Вась и_ 
не будемь, повторяю, учиться у Вась. Вась 
пусть держится ружанцовая правда, какую 
Ви пишете вь стать і „Нашь трезубь“ И 
мадяронство, котсрое ліпите на нась, лучше 
отражается на вашихь коллегахь! Знаете 
пословицу: „Правда глаза колеть1', тань оно 
и сь вами. М и  простие русскіе хлопи! М и 
сь батогами вь рукахь. Ви же хотя поне- 
множко зарвали названія „йг‘‘ и придержи- 
вайтесь его, какь ружанцовнхь бабь.

Николай А. Горнякть

Заградарство

По наших валалох нашо доматїци маю 
вельки свойо загради, од котрих ритко кеди 
випользую єдну дзешатину як треба а оста- 
ток зарошне с коровчом и траву, так же 
векша часц загради останє нє випользована. 
То нє лєм же нє од пользи за обисце, алє, 
можеме повесц, препада чисти пенеж, котри 
би ше мог виняц зос загради кед би ше уло- 
жело кус вецей труду да ше заграда ороби. 
як треба и зашеє зос полєзнима билїнами 
за вариво, за кухню.

Перша задача да ше заграда випользує 
на кельо год мож, то треба да ше ю глїбоко 
преоре або прекопе, коровче добре загарнє,

або го пред копаньом спалі, цо вельо цигур- 
нєйше як загарнуц, бо ше зос спальованьом 
унїщи нашене зошицким так же други рок 
нє посходзи. За варива треба мелку, чисту 
жем, цо нас нє стої велького труду да то 
зробиме. Попри тому заграда ше муши и гноїц. 
До загради треба да маме добре сгнїтого х л і б ­

н о г о  гною, котри нє будзе на чкоду гоч кельо 
го поростреса по загради, бо цо ше жем бар- 
жей погної, с тим ше ю може през сезони 
шаца, од яри до єшенї, з вецей усивами оп- 
терховац.

Хто нє може нараз єдного року загноїц 
цалу заграду, може гноєне вершиц так: єд­
ного року погної єдну часц, другого другу. 
Або ше заграда гної на штири раз. Тоту часц 
хтору зме погноєли зашеєме зос такима уси­
вами котрим потребна гнойна жем а то су: 
шалата, кель, келераба, шпинат, капуста, па- 
ридичи, паприга и карфиол. Другого року на 
тоту исту жем треба пошацтаки усиви кот­
рим нє треба моцна жем як тим горе спом- 
нутим лїснатим, а то су: мархва, петрушка, 
цибуля, цеснок, кромплї, паштернак и целер, 
цвикла за квашене, ретква и бросква.

Трецого року по гноєню шеєме: гращок, 
пасулю, сочевицу и боб, бо тоти билїни нє 
глєдаю тельо гною, напроциввони обогацую 
еще жем и зос азотом цо го достаню з воздуху.

Штвартого року жем постане на тельо 
посна же би ше не шмела охабиц нє погноєна. 
Але кед нєт гною тельо да ше цалу тоту 
часц погної, задоволїме ше с тим же погноїме 
голєм огурки, гереги, динї, тикви (лотови) и 
бундави за варене.

Не шмеме забуц же тоти усиви хтори 
глєдаю моцну жем, глєдаю и заливане, т. є. 
глєдаю воду. Знаме з искуства же барз по­
гноєна жем нє принєше плоду кед суша, па 
прето усиви, першого року у гнойней жеми, 
котри зме спомнули, мушиме шорово напавац 
з воду же би од горучави нє попрели, бо гной 
нє лем же дава моц жеми, але ю и загрива.

Да цо раціоналнейше жем у загради ви- 
пользуєме, мушиме водзиц рахунку и о тим 
же цо ше за чим шеє да ше єдного року з 
истого фалата жеми може зобрац два, па и 
три плоди.

Так на пр. посадзице в єшенї цибулю и 
цеснок цо ше будзе на желєно трошиц, а по- 
медзи нього, т. є. помедзи шори цибулї ше 
може пошац єшенска шалата, шпинат або 
ротквица. На яр у маю, а еще и скорей маце 
шалати на истим фалаце жеми дзе и цибуля 
и кед сце потрошели шалату, цибуля остава 
шлєбодна. Концом мая цибуля ше потроши 
на желєно. За ню можеце посадзиц капусту, 
пошац огурки або пасулю на желєно и ето 
жем сце вихасновали зос трома усивами. Так

за кромплями котри вибереце початком юна 
за трошенє або за предай, можеце розсадзиц 
капусту котра до єшенї нарошне и завиє ше. 
Мож и кравску цвиклу розсадзиц, котра тиж 
до позней єшенї може красна вироснуц.

Дабоме, кед ше так жем пользує, вец ше 
муши водзиц рахунку и о тим же би нє була 
посна, а то значи муши ше ю кажди рок 
добре гноїц.

Як ше поєдини варива и други билїни 
шею, обрабяю и нєгую, опишеме други раз.

Селянин

Самуил Смайлс.

Домашнє воспитане
(8 дїла „Карактер")

— Преложел Ст. Ф. —
(6)

Векша часц дійства котре мац ма и котре ше 
коньчи у вирабяню карактера, остава, по са- 
мей нужносци, нєпозната, а то прето же ше 
найлєпша часц того поволаня сконьчи у 
цихим кружку фамелиї, под скритим закри- 
цом хижним. Ту добра жена и мац, з нє- 
престановним напором и з нєуморну сцерпе- 
злївосцу, указує дзецку драгу длужносци; 
ту вона (мац) достава найвекши побиди — 
котри, баш прето же су домашні и приватни, 
оставаю нєзазначени, але о котрих ми заш 
лєм часто читаме у историї карактеру. Гей, 
добри мацери годни и нє дочекац свою плацу; 
але добре їх  діло жиє и по їх  шмерци, и 
вично приноши добри плоди.

Ми нє слухаме тельо о вельких женох 
кельо о вельких людзох; але, место того, 
слухаме найчастейше о добрих женох, цо, 
кед ше поровна зос заслугами котри вони 
спрам мужескей страни маю у вирабяню ка­
рактеру, виходзи: же воньи вельо вецей на 
тим полю зробя, як кед би нам виробели и 
найлєпши слики, написали и найученьши 
кнїшки, або компоновали и найкра^ши опери. 
„Правда правдучка“ —  гвари Джозеф де 
Майстр — „же жени нє дали нїяки дїла за 
приклад. Вони нє зложели ніяку „Илияду", 
анї „Ошлебодзени Єрусалим", анї „Гамлета", 
анї „Федроз", анї „Страцени рай", анї „Тар- 
тифа". Вони не випланирали ніяку „Петрову 
церкву",*) анї нє виробели ніякого „Аполона 
Белведерского", анї нє вимальовали „Страшни 
суд". Вони анї нє видумали алгебру, анї нє

*) У Риме,

видумали телескопи, анї парни машини. Алє 
вони зробели цошка вецей и чежше од шиц- 
кого; вони на своїх рукох виховали найлєп- 
ших и найчеснєйших синох и дзивки люд- 
ского роду — дакле — дацо найвисше и 
найкрасше на швеце!

У  своїх писмох и списох Демайстр при- 
поведа о своєй мацери з найвекшим почито- 
ваньом и любовю. Єй благородни карактер 
дїйствовал на ньго так, же му ше видзело 
же шицки жени на швеце достойни да их ше 
почитує. Даваюци єй мено „возвишена роди- 
телька" и „ангел од Бога послати", вон гу- 
торел же єй заслуга за шицко цо ше до­
брого у нїм и його карактеру находзело. А 
вон и познєйше, у мужеских рокох, и кед 
постал британски посел у Петроградзе, нє 
престал ше управяц по благородних прикла- 
дох и правилох котри научел од своєй ма­
цери . . .

Джордж Вашингтон мал лєм еденац роки 
— як найстарше з пецерих дзецох —  кед 
му оцец умар, а мац остала гдовица. Но 
вона була необична жена, и по обдареносци 
и по своїх чеснотох, бо була роботна газ­
диня, и одлична управителька, и карактерна 
учителька своїим дзецом. Шицким тим барз 
вельким задачом вона ше найуспишнєйше 
одлужела. Єй здрави розум, єй роботносц, 
нєжносц, пожертвовносц, и єй буднє око 
помогли єй звладац шицко цо єй на драги 
гу тому стало. Вона думала же є щешлїва, 
и находзела найвекши дарунок за свойо муки 
и борби у тим кед могла спокойно попатриц 
до будучносци своїх дзецох, кед справди себе 
могла задумац же єй дзеци уходза до жи­
воту зошицким пририхтани да буду на чесц 
и себе и своїм родичом и своєй жеми...

И Кромвельов биограф гутори барз мало 
о оцови „Протектора® енглеской републики, 
алє нам место того описує карактер його 
мацери. „То була жена“ — гвари вон —  
„нєобичней моралней моци и одважносци. 
Вона мала тот величествени дар самоупованя, 
котри спаша и теди кед шицко друге вида. 
Єй геройство и у найнєщешлївших часох 
було исте як и єй мацериньска нєжносц и 
церпезлївосц; бо вона могла зос своїма двома 
руками зробиц тото цо треба за одай пейцом 
дзивком, одац их до богатих обисцох як було 
єй. Вона ше єдино цешела зос своїм поште- 
ньом, и єй єдина страсц була: мацериньска 
любов! Вона и у богатству, палати престол- 
ного варошу, остала иста скромна жена з 
валалу; и, штред шицкого блїску власци, єй 
єдина брига була и жадане: да може брижно 
двориц сина котрого телї опасносци окружую.

(Далєй будзе)

Пксмо зо с  Кощура

Пане редакторе!

Будце любезни обявце тоту новосц цо 
произошла тих дньох у Коцуре.

Нє знам чи Вам познате, алє у нас ше 
рихтаю валалски виберанки. Просвиташе як 
и обично з циганством вше спреведаю народ, 
так и тераз при тих валалских виберанкох. 
Єден познати коцурски просвиташ, котри ма 
апетит постац председник валалу, єдней жени 
цо пришла до ньго пожичиц гоблїк за резанє 
капусти виявел, же єй лєм теди да гоблїк, 
кед єй муж будзе гласац на просвиташку 
(пучкашку) страйку. Интересантна ствар. За 
гоблїк би сцел постац председником! Ето вам 
метода слугох котри ше находза при людзох 
котри научую на освету а нє на правду хри- 
стіянску! Вони вше такима були и останю. 
Ми будземе очековац виберанки нашого пред- 
седника и увидзиме чи наш председник будзе 
оден мудри Руснак або нас судьба обдари зос 
гоблїковим председником. О тим шицким Вам 
панє редакторе после подробно напишем.

здрави останьце 
Коцурец

Р уссш й  народньїй к а л е н д а р ь  
„Заря“ з н ш о л  зо с  печаті. И того року 
по треци раз видал наш Союз свой календар 
нашому русскому народу. Велї нєцерпезлїво 
очековали його виход и каждодзено опоми- 
нали редакцію да уж цо скорей видзе. Алє 
их нєцерпезлївосц на концу концох задоволена. 
Тогорочни наш календар вельо красши як 
дотераз бул. Содержаніе доберане и ми ше 
надаме же нашо читателє з нїм буду задо­
вольни.

Сам календар подзелєни на: 1) кален- 
дарску часть 2) поучну часть 3) літературну 
часть 4) земледїлческу часть 5) историческу 
часугь и 7) шмихи.

Маса наших писательох, оданих нашому 
народу цали рок буду забавляц наших чита- 
тельох на их ошце задовольство. Календар 
векши од прешлорочного за 40 страни а на- 
дайме ше у Бога, же на рок будзе еще векши.

За матеріялну помоц у виданю нашого

календара длужно подзековац лєм нашому 
русскому народу, котрн нє сановал поднєсц 
матеріялни жертви лєм да наш календар видзе 
таки красни, як цо є.

йа содержаніе пак редакція найвдзеч- 
нєйше дзекує за моралну помоц шицким пи- 
сательом, котри ше потрудзели да наш ка­
лендар будзе такого богатого содержанія, як 
цо справди и вишол. Дзекуєме им и модлїме 
за дальшу помоц, бо лєм зос соєдинєнима 
силами годни зме створиц дацо векше.

Пущаме наш календар медзи наш народ 
и вериме же вон будзе правдиви ширитель 
любови гу русскосци, славянству и Югославіи 
у наших русских обисцох.

То нам є нада и нашо найщирше желанє.
Цена календару 8 динари.
Браца Русини кунуйще єдино наш  

чисто народни к а л ен д а р !
X
Нашим чптательога. Препитуєме на­

ших читательох пре нє виходзенє нашей но­
винки прешлей нєдзели. Новинка нє могла 
висц пре технички причини. Ред.

„Нев'Ьрни покайце ше“
Цо на верху, то ше кива. „Так було и 

так будзе“ гвари писатель Леонид Анреев, 
Найценшя найвишши конарки на дубе, на 
яблоньи ше найскорей закиваю од наймен- 

_ шого вітрика. У  соціялним житью (животу) 
найскорей ше закиваю тоти дружштвени ко­
нарки, котри имовно, пеньежно найценгаи, 
тоти слои, котри найбіднейши (найхудоб- 
нейши). Не дармо еден славни филозоф каже, 
же „бідность (худоба) то мати порока (гр і­
ха), а баба геніялности". Наш народ трудо­
любива и одсудзуе порок. На Горньици на­
родна пословица гвари: „Піяни Мирко Рас- 
путин не пойдзе до раю“ . А  народни посло- 
вици указую душу народну, не дармо канце- 
лар Хинденбург до самей шмерци читал и 
народни пословици,

Од кеди криза, та ше вельо кой цо пре- 
меньело. Киваю ше нье лем верхи, але кива 
ше и основа дружштва. Дружштвени живот 
вре як младе вино. Швет гльеда пророка, 
котри би цали швет избавел од кризи. Теле- 
ргаф, телефон и дневни новини нам доноша 
гласи, же ше по швеце дзею невероватни 
ствари (вещи). Так на пример: Кинези ше 
помирели зоз Япанцами и створели фронт 
жолтей раси против білей. Чернокожи (не­
гри) у Африки ше обтьедннюю против білей 
раси под лозинку: „Африка Африканцем", и 
сами ецу зоз собу пановац.

Алье ест и добри гласи. Обгединюе ше 
и б іла раса. Так енглеска и американска 
Христова церква роби на об'ьедикьеню у 
Православну Христову церкву (сербску, рус- 
ску, румунску, греческу), да ше европски на­
роди зідиня, а мир у швеце утвердзи.

У  граду Крагуевцу Василь Петкович ре- 
зал 28, V. 1935 з тестером древа, и теди 
ше догодзело чудо. Перше чудо, же зоз ви- 
сушеней церовей щіианици почурела вода.

Кед резали с пилку древа дальей, ука- 
зал ше православни таковски крест, и льицо 
пресв. Богородици з Христом на рукох виро- 
снути у древе. Крзгуевачки прота кед тоти 
чудесни древа видзел, одушевльено и суге­
стивно воскликнул: „Цала земля то лем еден 
вельки крест. Прето невірни, покайце ше“ .

Др. Сакач

II III III С П О Р Т  I I  II
Новн С ад: Н.а.к.—Дулцис (Н. Вербас) 

2:0 (0:0). Н.а.к. заслужел побиду по бавеню 
и Дулцис би ю заслужел, бо бул ровно-правни 
Н.а.к-у у полю лєм пред голом нє мал щесца. 
Голи дал за Н.а.к. Курунци.

Войводина— Раднички 5:0. Войводиназа- 
служела побиду по бавеню и векшу. Раднички 
бавел барз слабо бо мал 5— 6 игрокох зос 
подмлатку, котри нє могли заменїц перво- 
тимцох. Голи дали за Войводину: Буля 2, 
Райкович 2 и Дюрич 1.

Рапид— Славія 5:3.
Ж.с.к.— Карадьордє 3:2.

Д ер ж а в н е первенство
Б еогр ад: Югославія— Б.а.с.к. 2:1 (1:1).
З а гр еб : Градянски— Славія (Сараєво) 

3:2 (2:0).
Конкордія— С. к. Любляна 2:2 (0:2).
Силит: Хайдук— Х.а.ш.к. 7:0 (2:0.
О сек: Славія— Б с.к. 1:1 (1:0).
Ф ранцуска—Ю гославія. Интерна- 

ціоналне состязаніе отрима ше у Паризу 13 
децембра. _______ Я. Чапков

Б Е Р З  А
Ж ито: бачванске, околица Сомбор, Н. 

Сад, штредньобачке, горнєбачке 156— 157,
Овес: бачки, сримски, славонски и ерим- 

ски 104— 106.
Р а ж :  бачки 127-50— 130.
Кукурица: бачка и сримска 74 — 75, 

банатска нє нотира.
Ярец: бачки и сримски 115— 120, ярнї 

12250-125.

